Yu Tara ni Pablo suira _
Manguruk nga taga Kolosi

Yu Meyannung sawe Turd

Dakal yu ili na Kolosi, nga ajjan su purubinsia
na Asia Minor. A arayyu yu ili st ili na Epeso, nga
maddaggun dua gatu ta limapulu nga kilometro
yu kdrayyu na. Ari nakaddé si Pablo ta ili na
Kolosi. Ngam naramak ni Pablo yu napasigagga
nga angngikatala nayu ira tatolay nga naggian ta
Kolosi, ta naginna ra yu bilin ni Namaro megapu
su pangilayalaya ni Epapro. Aggina yu taga Kolosi,
nga kabbulun ni Pablo ta kegga na ta dbbaluran, ta
pattura na sawe (1:7; 4:12-13; Pilemon 23).

A yu ira kdrudn nga naggian ta Kolosi, nga
mangikatala k& Apu Kesu, ari ira Kudio (1:27),
adnna makkakerumd yu kustombare ra dnna yu
nono da nga meyannung su pakimore ra ka Na-
maro. Kagiad da ta mawak da makimoray su ira
daroban ni Namaro nga ari masingan. A yayu nga
initura ni Pablo yawe, tape ipakdnndmmu na nira
si Apu Kesu Kiristu, nga mammaguray ta ngamin,
tapé aggina 1a yu pakimorayad da. A initara ni
Pablo yu kansion nga meyannung ka Apu Kesu
(1:15-20).

Yu Mayan nayu Tura
Yu Pamegapu nayu Tura (1:1-2)
Yu Pabbalabala di Pablo su Pakimalla da ka
Namaro (1:3-8)

Yu Mepangnga nga Akkuan nayu ira
Mangikatala ka Apu (1:9-14)

Si Apu Kesu Kiristu yu Kotunan (1:15-23)

Yu Passerbi ni Pablo su ira Mangikatala ka Apu
Kesu (1:24-2:5)

Si Apu Kesu yu Paggapudn nayu Pakawayya tam
(2:6-19)

Yu Kebalindn nayu Bagu nga Attole tam nga
Naggapu ka Apu Kesu (2:20-4:6)

Pangiyabbll ni Pablo nu Kunnasi yu ira
Kakkopun na (4:7-18)

1Sikan si Pablo, nga mindngngilayalayd nga jinok
ni Apu Kesu Kiristu megapu su ure ni Namaro.
A si Timotio nga wagi tam yli mepulu nikén. 2 A
matturd kami nikayu nga tatole ni Namaro nga
taga Kolosi, nga wawwagi mi nga napasigagga yu
angngikatala da ka Apu Kesu.

A yawe ipakimalla mi, ta napid 1a yu 4ggidn naw
dnna yu gawagawayan naw megapu su alla na
nikayu ni Namaro nga Yama tam.

Yu Pabbalabdla di Pablo su Pakimdlla da ka
Namaro

3 A ta ngadmin nga pakimalla mi megapu nikayu,
sigidd kami mabbalabala ka Namaro, nga Yama ni
Apu Kesu Kiristu, nga Yapu tam, 4 gapu ta naramak
mi ta napasigagga yu angngikatala naw ki Apu
Kesu Kiristu dnna napia yu dngngiddu naw su ira
ngamin nga kabulut tam nga manguruk ka Na-
maro. 5 A napasigagga yu angnguruk naw megapu
su iddanaman naw, nga pinaran ni Namaro ta
langl megapu nikayu. Ta yayu iddanaman naw

adde ngaw pakaginna naw su kuruk nga bilin ni
Namaro, nga napia nga ddmak nga meyannung ka
Apu Kesu.

6 A napia yu pabbalindn nayu napia nga damak,
ta massama ta tangapaddabbunan, 8 magaru yuira
manguruk ki Apu Kesu. A noli yu nono da ta
napid nga nono, anna ikakkalla da yu ira kabulud
da. A sikayu, kunnian gapay nikayu, ta napia
gapay yu akka-akkuan naw addé su pamegapu
naw nga makaginna su bilin ni Namaro &anna
ndnndmmudn naw dnna natagena naw yu alla
na dnna angngabbak na. 7 Ta si Epapro gemma
yu nangipakannammu nikayu, nga kabbulum mi
nga iddukam mi. Aggina yu pangikatalakan ni
Apu Kesu Kiristu, nga masserbi kuna, a jinok
mi ngaw nga pannakabaggi mi nga umay man-
gituddu nikayu. 8 A inipardmak na nikami yu
pakkaka-iddu naw nga naggapu gala su Mangilin
nga Ikararua.

9 A 4ddé ngaw pakardmak mi su &ngnguruk
naw, arl kami malurd nga makimalla kd Na-
mard megapu nikayu. A yawe ipakimaélla mi,
ta ipakdnndmmu na nikayu nayu Ikararua ni Na-
maro yu meyannung kd Namaro anna yu sirik na,
tapé kanndmmudn naw yu napia nga ipakud na
nikayu dnna yl ngamin nga ure na. 10 A kun-
nian, mapaluro naw yu ngamin nga mepangnga
su ira nga mangikatala k& Apu Kesu, anna mag-
ayaya si Apu megapu nikayu. A mapid laguk yu
ngamin nga akka-akkuan naw anna mangappipia
yu akkiydpu naw ka Namaro. 11 A yawe gapay

ipakimalla mi, ta pasikanan na kayu ni Namaro
megapu su pakawayya na, d&nna abbagan na kayu
megapu su dmmagaddatu na nga makapalld, tapeé
meyattam naw yu ngamin, maguray la yu mes-
immu nikayu, & mapasigagga yu angngikatala naw
kuna, &nna magayaya kayu gapay.

12 A pare bi ta maddayaw kayu laguk kA Namaro
nga Yama tam, megapu su panulla na nikayu ta
tatole na, tapé kesipatan naw gapay yu iniparan
ni Namaro su pammagurayan na nga iyawa na
nittam nga tatole na, sittam nga nanawagan yu
nono na. 13 Ta inililli na ittamin ni Namaro su
pammagure ni Satanas nga mammaguray su ira
nga kun na kalla yu nond da. A iniyénge ni
Namaro ittam k& Apu Kesu Kiristu, nga Ana na
nga iddukan na, tape aggina yu mammaguray
nittam. 14 A megapu su pagikaru ni Apu Kesu
Kiristu ta liwiliwa tam, ari ittamin mapagikaru, ta
napalubbang ittamin, gapu ta pinakoma na ittam
ni Namaro.

Si Apu Kesu Kiristu yu Kotundn
15 Si Apu Kesu Kiristu yu kagittd dnna kdgappa ni
Namaro,

nga paninganattam kd Namaro nga ari masingan.

A si Apu Kesu yu Ana ni Namaro,

nga Kaka tam ngamin, nga kapidndn na ngamin.

16 A pinaro ni Apu Kesu yli ngdmin nga naparo,
yu ngamin nga ajjan ta langi dnna dabbuno,
yu ngamin nga masingan

dnna yu ngadmin nga ari masingan.

Pinaro na yu ira daroban ni Namaro

anna yu ira makkakeruma nga mamagaddatu
anna makawayya ta langl dnna dabbuno.
A ngamin danniaw ira, pinaro na ira ni Apu Kesu
_ Kiristu.
A naparo ira ngamin, tapé si Apu Kesu Kiristu
yu passerbiad da.
17 Dan nga ajjanin si Apu Kesu Kiristu nga Ko-
tunan,
gari sungaw awan paga ta naparo.
A si Apu Kesu yu manangngal ta ngémin,
tapé maggidn l& yu ngamin nga ari
~ mewarawara.
18 A aggina yu mammaguray nittam,
nga meyarik ta ulu tam,
ta sittam nga mangikatala kuna
yu meyarik ta baggi na.
A aggina yu paggapudn nayu bagu nga attole tam,
ta aggina yu napolu nga naginnanolay nga ari
ngin matay.
A aggina yu kotunan ta ngdmin, nga mammaguray
ta ngamin.
19 A ayatan si Namaro, nga maggian su baggi nayu
Ana na.
Kuruk nga naggitta ira nga matama.
20 A ayatén si Namaro gapay,
ta si Apu Kesu yu mamakkdpia nittam ngamin ka
Namaro,
megapu su ketapil na ta kuru,
anna yu keyatang nayu daga na, nga mangari
su liwiliwa tam ngamin.
Yayu gapunanga ajjan yu awayya tam ngamin nga
makipakoma k& Namaro,

tapé mapattoli ittam kuna,
adnna makkapid yu ngadmin nga pinaro na ta dab-
buno anna langi.

21 A sikayu gapay, su ngaw, kunnay ta ikalusso
naw si Namaro, megapu su narake nga nono naw
dnna yu nardké nga aggangngud naw. 22 Ngam
kunangane, nakkapia kayin k4 Namaro, megapu
su ketapil nayu baggi nayu And na ta kuru, nga
pagikaru na ta liwiliwa naw, tapé alawatan na
kayu ni Namaro ta arubang na sangaw, nga napia
nga tatole na nga mangilin, nga ari mappasiran
gapu ta ndringin yu liwiliwa naw, dnna awan bu-
lubuga ta ipapaliwa na nikayu. 23 Ngam mawdak
nga uputat tam yu panguruk tam su napid nga
damak, tapé mapasigagga yu angngikatala tam ka
Apu Kesu. Ari ittam laguk mekattuay nga map-
atuttul ta tanakuan nga ari kuruk. Ta awan ta
tanakuan nga iddanamat tam, nu ari 14 yu napia
nga damak, nga naginna naw gapay, nga nelay-
alaya ta ngdmin nga tatolay ta dabbuno. A sikadn
gapay yu masserbi ki Apu, nga mangilayalaya su
bilin na.

Yu Passerbi ni Pablo su ira Mangikatala ka Apu
Kesu
24 A magaydyaka nga magattam ta jigd ku ta
kebaluk ku kunangane, gapu ta pangilayalaya
ku nikayu nga ari Kudio, tapé mapasigagga yu
dngngikatald naw. A uputak ku nga attamén yu
jiga ku, tape palurotak ku yu ngadmin nga kinagi
ni Apu Kesu Kiristu nga meyannung su pagattam
ku ta jigd megapu su ira ngdmin nga mangikatala
kuna, nga meyarik ta baggi na. 25 Ta sinulla nanga

ni Namaro ta umaya manaron su ira ngamin nga
manguruk kuna, nepatalugaring nikayu nga ari
Kudio, tapé ipakanndmmu nikayu yu ngamin nga
bilin na. 26 A 4ddé ngaw gari, inilimak ni Namaro st
ira ngamin nga tatolay yu bilin na. A kunangane
inipalappa na yu bilin na su ira tatole na, aggira
ngadmin nga mangikatala kuna. 27 Ta ikdya ni Na-
maro ngaipakdnndmmu su ira tatole na yu inilimak
na ngaw, nga kuruk nga makapalld. A sikayu
gapay nga ari Kudio yu pangipakdnndmmuénna. A
yawe yu makapalla nga ipakdnndmmu na, ta mag-
gian si Apu Kesu Kiristu nikayu nga mangikatala
kuna. A aggina yu paggapudn nayu iddanaméan
naw, nga kesipa naw ki Namaro ta langi ta adde
ta adde.

28 A sikami nga mangilayalay4, ilayalaya mi 1a
si Apu Kesu Kiristu. A ituddu mi su ira ngéamin
nga tatolay yu ngdmin nga ammu mi nga meyan-
nung ka Apu Kesu Kiristu, tape mangurukira dnna
parekunganapidirata anningandn ni Namaro, nga
napasigagga yu angngikatala da anna angnguruk da
ka Apu Kesu. 29 A yayu ipamannék ku ta baggi,
tapé palurotak ku yu ipakua ni Namaro nikén. A
abbagan nanga ni Apu Kesu Kiristu, tapé mopu
ku yu pangilayalayd ku kuna, megapu gala ta
pakawayya na.

2

Yu Burung ni Pablo Marake Melogo yu ira taga
Kolosi

1 A ikdya ku nga ipakdnndmmu yu burung ku
nikayu nga taga Kolosi dnna yu ira gapay nga taga
Lodisia dnna yu ira karudn nga kunnay nikayu
nga ari paga nakasingan nikdn. A mappana yu
akkimalla ku k& Namaro megapu nikayu ngamin.
2 Ta ipakimalla ku k&4 Apu ta mabanndyan yu
nono naw, a4 kuruk nga magayaya kayu nga mat-
tatddday ta kunnay su ira mawwawdagi, megapu
su pakkaka-iddu naw. A kunnian, ari kayu
mabbdabdang, gapu ta kdnndmmudn naw ta napia
yu ngamin nga aran na ngaw inipalappa ni Na-
mard nga meyannung ki Apu Kesu Kiristu. 3 A
si Apu Kesu Kiristu 14 yu makawayya nga mangi-
pakanndmmu su napid nga sirik ni Namaro anna yu
kebalindn nayu bilin na. 4 A kinagi yawe nikayu,
tapé ari kayu melogo su ira umay mangaguman
nikayu megapu sl mdmmi nga ubobuk da. 5 A
madssiki nu awana nikayu, ngam kun na ajjana
nikayu, ta nononopat takayu. A ayatana megapu
su napia nga dwwawdagi naw anna yu napasigagga
nga angngikatala naw k& Apu Kesu Kiristu.

Si Apu Kesu yu Paggapudn nayu Pakdwayyd tam

6 A gapu ta pakiyapudt tam si Apu Kesu Kiristu,
nga mangiyigu nittam, 4 mawak tam laguk nga
tumulu anna mangikatala kuna, ta aggina yu
mangabbak nittam, tapé matuppal tam yu ipakua
na nittam ta kaggdggaw. 7 A yu dngnguruk tam ka
Apu, kunnay nakuan ta kayu nga nakapaggamu
ta napid, ta natuddudn ittam su kuruk nga bilin
na. Tangngagat tam laguk yu netuddu nittam, tapé
tullud ittam nga mangappipid, nga napasigagga

yu dngngikatala tam kuna. A meralla gapay laguk
yu dbbalabala tam k& Namaro, megapu su alla na
nittam.

8 Mappalan kayu laguk, tapé awan ta mangilogo
nikayu. Ta ajjan garé yu ira umay mangituddu
nikayu, 4 ilogo da kayu nakuan megapu su monak
nga aggubobuk da. Ngam awdn ta serbi na, ta
ituddurala yudanngakustombare nayu ira ngaw
naggaka nira, anna yu naggapu gala su nono da
nga meyannung surilisiod da. A ari gemma kuruk
yu ituddu ra, ta naggapu su ira naraké nga ari
masingan, nga ari naggapu ka Apu Kesu Kiristu.

Si Apu Kesu yu Kun na Ulu tam

9 A si Apu Kesu, massiki nu nabbali ta tolay,
egga kuna yu ngamin nga nono ni Namaro dnna yu
pakawayyd na, ta mepaggian si Namaro ta baggi ni
Apu Kesu Kiristu. 10A yaylu nga si Apu Kesu Kiristu
yu kotunan nga makawayyd, nga mammaguray
su ira ngamin nga karudn nga mammaguray anna
makawayyd, nga masingan anna ari masingan.
A sittam nga manguruk ki Apu Kesu, awén ta
tanakuan nga mawdak tam, gapu ta netadday ittam
k& Apu anna mesipa ittam kuna.

11 A 4ddé ngaw gari, nakugi yu ira Kudio, nga
panakkilalan ta aggira yu tatole ni Namaro. Ngam
kunangane, mepasingan ta sittam nga netadday
ka Apu Kesu Kiristu yu tatole ni Namaro, nga ari
megapu su akkudn na tolay ta baggi na, nu ari
gala gapu ta inirian na nittam ni Apu Kesu Kiristu
yu liwiliwé tam &nna yu nardke nga nonopat tam
anna karagatat tam, megapu su ketadde tam kuna.

12 A ta karigu tam, 4 kunnay ittam ta natay, nga
nepappetanam ka Apu Kesu ta pate na. A got
tam nga maggapu ta danum, kunnay ta nepagin-
nanolay ittam ka Apu Kesu, & bagu yu attole tam
megapu ta pangikatala tam su pakdawayya ni Na-
maro, si Namaro nga namaginnanolay ka Apu
Kesu. 13 A sikayu nga ari Kudio, kunnay ta natay
kayu ngaw, gapu ta nalliwa kayu dnna awan bu-
lubuga ta ammu naw nga meyannung su napia
ngainitabba ni Namaro. Ngam kunangane, 4 kun-
nay ta nepaginnanolay kayu kd Apu Kesu Kiristu,
megapu su pangikatala naw kuna. A inisipa na
kayu ni Namaro su attole ni Apu Kesu Kiristu, dnna
pinakoma na kayu ta ngamin nga liwiliwd naw.
14 A Jage na pate ni Apu Kesu, & mepangnga ta
pagikaruan na ittam nakuan ni Namaro, gapu ta
nakaliwatat tam yu tunung na nga inipeturad na
k& Moyses. Ngam aran na ittam pagikaruan ni
Namaro, gapu ta iniridn na yu pakawayyd nayu
tunung, nga kunnay ta inipata na ira ta kuru, su
ketapil ni Apu Kesu Kiristu megapu nittam. Ta
nagikaru si Apu Kesu ta liwiliwa tam megapu su
pate na ta kuru. 15 A ta pate na, nangappu si
Apu Kesu Kiristu kari Satanas dnna yu ira narake
nga kabulun na nga anitu anna yu ira appé mama-
gaddatu nga ari masingan, a inirian ni Apu Kesu
yu pakawayyd ra. A ta paginnanole ni Apu Kesu,
nepasingan yu pangappu na nira ta dnningandn na
ngamin nga ajjan.

16 A sikayu nga kopuk ku nga mangikatala
k& Apu Kesu Kiristu, ardn naw laguk kurugan
yu kagian nayu ira nga mamatuttul nikayu su

kustombare ra. Ta kagumanad da kayu nakuan
ta kanniawan naw gapay yu kanniawad da nga

kanan dnna inuman. A kagiad da ta mawak naw
nga ngilinan yu piestd ra dnna yu kustombare
ra nga meyannung su lattudk na buldn dnna yu
meyannung su dggaw nga aggibanndk da. 17 A
ngamin danniaw nga kustombare nga netuddu
ngaw, kunnay ira ta alinu, nga keyarigan nayu
iddagdd da nga umay. A minayin si Apu Kesu
Kiristu, nga namaluro ta ngamin, 18 A yayu ari
kayu laguk manguruk su ira appeé pipia. Ta
kagumanad da kayu nakuan ta mappagukak kayu
dnna makimoray kayu su ira daroban ni Namaro.
A kagiad da ta aggira lapay yu makanndmmu, gapu
ta ajjan kanu yu nappasingan nira. Ngam aran
naw ira kurugan, ta mappeddardyaw ira, a ari
kuruk yu ituddu ra, nga naggapu gald su motun
nga nono da. 19 Aran naw ira tuttulan, ta arad da
gemma tuttulan si Apu Kesu, nga tuttulat tam. Ta
si Apu Kesu yu mammaguray nittam, nga meyarik
ta ulu tam, 4 meyérik ittam ta baggi na. A gapu ta
netddday ittam kuna, napia yu akkiwagi tam, anna
makkaka-iddu ittam, tapé mangappipid ittam nga
tullud megapu su ure ni Namaro.

Yu Kebalindn naytt Bagu nga Attole tam nga Nag-
gapu ka Apu Kesu
20 A sittam nga manguruk ka Apu Kesu Kiristu,
kunnay ittam ta nepulu kuna ta dnge na su pate na
ta kurl. A yayu nga arat tamin kurugan yu dén
nga kustombare nayu ira tatolay nga meyannung
su rilisiod da. A sikayu, ngatta laguk ta uputan

naw paga nga kurugan yu kagian nayu ira tatolay
nga ari manguruk ka Apu? Anni ma ta makitulu

kayu nira? 21 A kunniaw yu kagiad da. “Arén
naw siggeran! Aran naw kanan! Ardn naw tangn-
galan!” kud da. 22 A ngédmin dannian nga kan-
niawad da, pidde ni Namaro ira, tapé iyusa tam
anna kanat tam addé ta kapunu ra. Ngatta laguk
ta tangngagan naw yu ituddu ra nga kanniawad
da, nga naggapu gala ta nono na tolay? 23 A yu
ira nga mangituddu karanniaw, meparamak ira
nga kunnay ta nasirik, gapu ta malldppa ira nga
manuppal ta meyannung su rilisiod da. A kunnay
ta tumulu ira ta dnninganan nayu ira tatolay, dnna
jigirigatad da yu baggi ra. Ngam awan ta serbi
nayungamin nga akkuad da, gapu ta ari megaggak
yu narake nga nonopad da anna karagatad da.

3

Yit Bagu nga Attole tam nga Naggapu ka Apu

1 A gapu ta naginnanolayin si Apu Kesu Kiristu,
a sittam nga mangikatala kuna, kunnay ittam ta
nepaginnanolay kuna, ta iniyawa na nittam yu
bagu nga attole tam nga awéan ta 4ddé na. A yayu
nga ipe tam yu ura tam nga palurotan yu napia
nga ikdya ni Apu Kesu Kiristu. Ta ajjanin si Apu
Kesu nga mammaguray ta langi, nga nagitubang
su jiwandn ni Namaro, nga pagitubangan nayu
kotundn nga mardyaw. 2 Arat tam laguk nonopan
yu ajjan ta dabbuno, nu ari gald yu ngamin nga
ajjan ka Apu ta langi, ta dannian yu mannandyun.

3 A sittam nga mangikatala k4 Apu, kunnay it-
tam ta natayin, a arat tamin karagatan yu ajjan
ta dabbuno. Ta ajjanin yu bagu nga attole tam
nga arat tam paga masingan, nga napakappian ka
Apu Kesu Kiristu nga nepagitubang k4 Namaro
ta langl. 4 A si Apu Kesu Kiristu ylu paggapuén
nayu bagu nga attole tam. A sangaw nu umay nga
mappasingan, mepappasingan ittam gapay kuna
nga mesipa su addalingdrdng na.

5 A wawwagi nga mangikatala ka Apu Kesu, yayu
nga mawak nga ipuerd naw laguk yu jikku nga
dggangngud na tolay ta dabbuno. A ardn naw
laguk périgdn yu meruruk s ardn na atdwa. A
ipuerd naw ngamin yu meyannung ta narake nga
karagatan naw. A ari kayu magukkuk, gapu ta
kunnay su tolay nga makimoray ta sindddios yu
magukkuk, nga pakimorayan na 1a yu kukud na
dnna karagatdn na nga kukud. 6 A sangaw nu
duttal yu pangukum ni Namaro, pagikaruan na yu
ira mamotu kuna megapu karannian nga narake
nga dggangngud ra. 7 A kunnian gapay ngaw yu
dggangngud naw su ngaw kepattatddde naw su ira
ari manguruk ki Apu. 8 Ngam aringin mepdangnga
nga tolian naw yu ngaw aggangngud naw, gapu
ta netaddday kayin k& Apu Kesu. Likurandn naw
laguk yu ngadmin dannian nga narake nga akka-
akkuan naw. Ari kayu makkakalussaw. Ari
kayu makkakaporay onu mangigagangay. Ari kayu
makkakalillibd. A ardn naw pagubu-ubobugén ta
naréake yu ira kabulun naw. 9 A ari kayu massirisiri
su ira kabulun naw, gapu ta aran nawin tangngagan

yu ddn nga nono naw anna yu ngaw aggangngud
naw nga narake.

10 A ajjanin yu bagu nga nono tam nga pidde
ni Namaro, nga sigida na nga ulu-ulian, nga pab-
balinan na ta pareku nga napia adde ta nepaggitta
su nono na, tapé kuruk nga kdnndmmudn tam si
Apu. 11 A gapu ta sittam ngdmin nga mangikatala
k& Apu Kesu yu iniddan ni Namaro ta bagu nga
nono tam, & aran na ittam iruma. Ta alawatan ni
Namaro ittam ngadmin nga netaddday ka Apu Kesu,
massiki yu Kudio anna yu ari Kudio, yu nakugi onu
ari, yu naggigidmmu anna yu ari naggigiammu, yu
pobare nga aripan 4nna yu maddok kuna. A si Apu
Kesu Kiristu yu kotunan, & maggian nittam anna
mepulupulu nittam ngamin nga manguruk kuna.

12 A sittam yu pinili ni Namaro, nga pabbalinan
na ta mangilin nga tatole na nga masserbi kuna,
a iddi-iddukan na ittam. Akkuat tam laguk yu
napia nga mepdangnga ta bagu nga nono tam nga
naggapu kuna. Ikakkalla tam yu ira kabulut tam,
4 abbagét tam ira. A ari ittam mappeddarayaw,
ngam tumulu ittam anna attamat tam 14 yu akkuan
nayu ira kdbulut tam. 13 A makkakdapasensia ittam,
a nu ajjan yu malliwa nittam, pakomat tam laguk.
Ta pinakomad na ittam ni Apu, 4 yayu nga mawak
tam gapay nga makkakdpakoma. 14 A yawe yu
mads napia nga dggangngud tam anneé su ira ngamin,
ta makkaka-iddu ittam, nepatalugaring ta mapasi-
gagga yu akkiwagi tam megapu su pakkaka-iddu
tam. 15 Ta metddday ittam k& Apu Kesu Kiristu,
nga meydrik ta baggi na. A si Apu Kesu Kiristu

yu mammaguray ta nono tam, ta ydyu ipagagal
ni Namaro nittam, tapeé maglmamma ittam anna
napia yu aggigiat tam, megapu su pammagure
na. A sigidd tam laguk daydwan si Apu, ta ari
ittam makabalabala kuna megapu su angngiddu
na nittam.

16 A gapu ta netddday ittam ki Apu Kesu
Kiristu, patattamat tam ta nono tam yu bilin
na, anna gigidmmuat tam yu napia nga sirik
na, tapeé makkakatuddu ittam ta napid anna
makkakdtabarang ittam gapay. A makkansion
ittam laguk k Apu. Makkansion ittam su kansion
nga mangngagan ta Salmo, nga initurd na ngaw ni
Patul Dabid, nga 4dddyo na ki Apu. A kansionat
tam gapay yu ipanono nayu Mangilin nga
Ikararud nittam, nga addayo tam anna abbalabala
tam ka Apu megapu su dngngikalla na nittam. 17 A
ipakimalla tam k& Namaro ta abbagan na ittam ta
ngamin nga akkudt tam anna pagubobuk tam, tapé
napia dnna mepangnga su Yapu tam yu ngamin nga
ubobugat tam dnna yu akka-akkuat tam. Ta sittam
yu pannakabaggi ni Apu Kesu, nga mabbundn ta
ngagan na. A dayawat tam laguk si Ammo Namaro
megapu ka Apu Kesu.

Yu Itaddan ni Pablo st ira Makkakdbbalay

18 A sikayu nga bédbbay nga ajjan atdwa na,
tumulu kayu laguk su ira attawa naw, ta yayu
mepangnga nga akkuan nayu ira babbay nga man-
guruk ka Apu.

19 A sikayu nga kabuluk ku nga lallaki nga egga
atawa na, iddi-iddukan naw yu atawa naw, & aran
naw ira jigirigatan.

20 A sikayu nga abbing, ardn naw potudn yu ira
darakal naw, ngam tuppalan naw yu ngamin nga
kagiad da, ta yayu ipagayaya ni Apu Namaro.

21 A sikayu nga darakal da, ardn naw talamanan
yu ira 4nd naw, maraké mapakaraddam naw ira.

22 A sikayu nga makiaripan, tuppdlan naw yu
ngamin nga ipakud nayu ira yapu naw. A nu ajjan
yu makasingan nikayu, ari kayu appé lallappa,
ngam tuppalan naw yu ipakud ra nikayu megapu
sunapia nga nono naw, anna megapu su pakimore
naw ka Apu Kesu. 23 A maguray 14 nga tarabaku
naw, ipe naw yu ura naw nga manuppal ta napia,
nga kunnay ta si Apu Namaro gala yu passerbidn
naw, nga arila yu tolay nga maddok nikayu. 24 Ta
si Apu Kesu Kiristu yu kuruk nga Yapu naw nga
passerbidn naw. A ammu naw ta si Apu Kesu
yu mabbala nikayu su napia nga akkuan naw,
a4 iyawa na nikayu yu pinardn ni Namaro nga
initabba na su ira tatole na. 25 A yu ira nga man-
gupu su narake nga akka-akkuad da, alawatad da
yu bala nayu narake nga kingngud ra sangaw nu
panunnutan ni Namaro yu ira tatolay. Ta awan ta
tolay nga padduriuman na.

4

1A sikayu gapay nga ajjan aripan na, iddukan
naw yu ira masserbi nikayu dnna iyawa naw nira
yu bala nayu dasserbi ra, ta ammu naw ta ajjan
gapay yu Yapu naw ta langl nga passerbidn naw,

a lyawa na gapay sangaw nikayu yu bala nayu
asserbi naw.

Yu Kdrudn nga Itabarang ni Pablo

2 A sikayu ngamin nga manguruk ki Apu, up-
utan naw laguk nga tangngagan yu pakimi-imalla
naw. A nonopan naw yu ikoma naw ki Apu
Namaro, anna daydwan naw si Apu megapu su
ngamin nga angngikalla na nittam. 3 A ipakimalla
naw kami gapay, 4 ikoma naw ka Namaro ta
iyawda na nikami yu awayya mi nga umay mangi-
pakanndmmu su bilin na nga nelimak ngaw ta
nabaydk, nga meyannung kd Apu Kesu Kiristu.
Yayu gemma yu gapu na nga nebaluga saw,
megapu ta pangilayalaya ku st meyannung kuna.
4 A ipakimalla nawa laguk, ta abbdgdn nanga ni
Namaro, tape malitdw yu pangilayalaya ku su
bilin na, dnna kdnndmmuan nayu ira tatolay yu
ituddu nira.

5 A mawadk naw gapay nga ipasingan yu
napia nga aggangngud naw su ira nga ari paga
mangikatala ki Apu Kesu. A nu ajjan yu awayyéa
naw, abbdgan naw ira anna ipakdanndmmu naw
nira yu bilin ni Namaro nga meyannung ka Apu
Kesu. 6 A ta pakiubobuk naw nira, ari kayu
mappeddarayaw, ngam napid 14 yu daggubobuk
naw, tape ayatan yu ira tatolay nga makaginna
su kagian naw nira, 4 manguruk ira gapay anna
mangikatala ira k4 Apu. A nonopan naw ta napia
yu itabbdk naw su ira ngamin nga mangiyabba
nikayu.

Yu Pangiyabbi ni Pablo nu Kunnasi yu ira
Kakkopun na

7 Si Tikiko yu wagi tam nga iddukat tam,
anna kabbuluk ku gapay nga pangikatalakan nga
masserbi k& Apu, & napia yu dngngabbak na nikan.
A ipardmak na sangaw nikayu yu ngadmin nga nes-
immu nikan saw. & Ta yadyu nga dobak ku ta umay
ta gian naw, tapé kanndmmudn naw yu ngamin nga
meyannung nikami, &nna mabanndyan yu nono
naw. 9 A si Onesimo nga kabbulun naw nga
taga Kolosi yu pangikatalakdn nga wagi tam nga
iddukat tam. A aggina yu mepull ka Tikiko nga
umay ta gidn naw. A aggira dua yi mangipardmak
nikayu su ngdmin nga nesimmu nikn.

10 A ajjan si Aristarko nga kabbuluk ku nga
nebaluk. A ikdyA na nga iyabb(i nu kunnasi
kayu. A si Markus gapay, nga kapittan ni Bern-
abe, iyabb(l na nu kunnasi kayu. A kinagi ngaw
nikayu yu meyannung ki Markus. A nu lubbe
sangaw ta gian naw, a4 paddulotan naw. 11 A si
Kesu, nga abbunad da gapay ta Justo, iyabbl na
gapay nu kunnasi kayu. A aggira 14 nga tallu yu
kabuluk ku nga Kudio nga mepattarabdku nikan,
nga mangiparamak subilin ni Namaro nga meyan-
nung su pammagure na, 8 mabannayan yu nono
ku megapu nira.

12 A si Epapro nga katangelidn naw yu
mangiyabbi gapay ta meyannung nikayu. Aggina
gapay yu masserbi k4 Apu Kesu Kiristu, & ari
malurad nga makimi-imalla k& Namaro megapu
nikayu. A yawe ipakimalla na, ta tullud yu nono

naw, anna Imapasigagga yu dangngikatala naw
k& Apu, tapé kdnndmmudn naw anna palurotan
naw yu ngamin nga ipakua ni Namaro nikayu.
13 A sistigudk ku ta kukurugdn nga maldppa nga
mamaluro suipakua ni Apukuna, megapu nikayu
dnna yu ira wawwagi tam ta ili na Lodisia anna ili
na Kirapulis.

14 A di Lukas, nga doktor nga iddukat tam, ka
Demas gapay, iyabbt da nu kunnasi kayu.

15 A wawwagi, kagian naw gapay su ira wawwagi
tam ta Lodisia ta iyabb( ku nu kunnasi ira. A
iyabbi ku gapay nu kunnasi di Nimpa anna yu ira
karudn nga mangikatala kd Apu Kesu nga mag-
gagammung ta bale ni Nimpa.

16 A sangaw nu mabalin naw bibbiran yawe
turd ku, a itubbuk naw ta Lodisia, tape bibbirad
da gapay nayu ira mangikatala kd Apu nga mag-
gagammung tan. A kagian naw nira ta itubbuk
da bi nikayu yu turd ku nira, tapé bibbiran naw
gapay.

17 Akagian naw bika Arkipo yu kinagi kuna, nga
tdngngagan na dnna palurotan na yu ipatarabaku ni
Apu kuna.

18 A sikan si Pablo nga nangittra ta ngagak ku
sawe pakdddekan nayu tura. A ipanono ku nikayu
ta ajjana paga ta abbaluran, tape ari kayu mattukka
nga makimalla megapu nikén. A yawe ipakimalla
ku megapu nikayu, ta ikdkkalla na kayu ni Apu.

